
Polisi Gwasanaethau ar 6l y Canlyniadau

1.

1.1

1.2

1.3

Cwmpas

Mae'r polisi hwn at sylw canolfannau, ymgeiswyr a rhieni/gwarcheidwaid i roi
dealltwriaeth o'r gofynion gwasanaethau ar 6ly canlyniadau. Mae'r polisi hwn yn
berthnasol i holl gymwysterau CBAC, gan gynnwys y rhai dan frand Eduqas.

mae CBAC, fel aelod o'r Cyd-Gyngor Cymwysterau (CGC), yn dilyn canllawiau'r CGC ar
gyfer gwasanaethau ar 6l y canlyniadau, fel y nodir yn 'Gwasanaethau ar 6ly
Canlyniadau’. Dilynir y canllawiau hyn gan holl Gyrff Dyfarnu'r CGC ac mae'n sicrhau
bod y gofynion wedi'u cymhwyso'n gyson. Dylid darllen y polisi hwn ary cyd & chanllaw'r
CGC. Mae'n ofynnol i ganolfannau gadw at ofynion y ddwy ddogfen.

Mae CBAC wedi ymrwymo i sicrhau bod canlyniadau'r holl ymgeiswyr yn cael eu
cyhoeddi'n gywir ar ddiwrnod y canlyniadau. Dilynwn brosesau sicrhau ansawdd er
mwyn gwneud yn siwr bod y canlyniadau'n gywir ac mae'r rhain i'w gweld ar ein
gwefannau CBAC ac Edugas.

Cyhoeddiry terfynau amser a'r ffioedd yn y llyfryn Ffioedd a Therfynau Amser
Gwasanaethau ar 6ly Canlyniadau ar wefan CBAC ac Eduqgas. Cyhoeddiry terfynau
amser a'r ffioedd ar gyfer cymwysterau Lefel T yn adran Dogfennau Allweddol ar dudalen
y pwnc. Nid yw'n bosibl cyflwyno cais am adolygiad o'r marcio ar 6ly terfyn amser.

Diffiniadau gwasanaethau ar 6l y canlyniadau

Rydym yn cydnabod y gall gwallau ddigwydd ac rydym am sicrhau bod ein
gwasanaethau ar 6l y canlyniadau yn cywiro unrhyw wallau mewn modd amserol. Mae'r
gwasanaethau fel a ganlyn:

e Gwasanaeth 1: Ail-wiriad clercyddol

e Gwasanaeth 2: Adolygiad o'r marcio, ail-wiriad clercyddol a datganiad o'r
marciau yn 6l uned/cydran ar gyfer ymgeisydd unigol

e (Gwasanaeth 3: Adolygiad o gymedroli, os ydyn ni wedi newid marciau'r ganolfan
yn ystod y cymedroli (nid yw'r gwasanaeth hwn ar gael i ymgeiswyr unigol)

e Mynediad at sgriptiau (gweler adran 1.2)

Mynediad at sgriptiau

Gall canolfannau lawrlwytho sgriptiau ar ran ymgeiswyr o wefan ddiogel CBAC sydd
hefyd yn cynnwys y cyfarwyddiadau ary broses hon.

Rhaid i ganolfannau gael caniatad yr ymgeisydd cyn lawrlwytho sgript. Bydd sgriptiau ar
gaeli'w lawrlwytho o ddiwrnod y canlyniadau am 6 mis.

Caniatad ymgeisydd

Rhaid i ganolfannau gael cydsyniad ysgrifenedig gan ymgeisydd cyn cyflwyno cais am
ail-wiriad clercyddol ac adolygiad o'r marcio gany gall marc a gradd yr ymgeisydd fynd i
fyny, i lawr neu aros yr un fath. Ni ellir canslo cais unwaith y bydd CBAC wedi cyhoeddi
canlyniad, o dan unrhyw amgylchiadau.

Nid oes angen cydsyniad ymgeisydd ar gyfer adolygiad o gymedroli gan na fydd y radd
wreiddiol yn cael ei gostwng. Fodd bynnag, dylai ymgeiswyr a chanolfannau fod yn
ymwybodoly byddai marc wedi'i ostwng yn cael ei drosglwyddo i ardystiad yny dyfodol.

Os hoffai canolfan ganslo cais cyn cyhoeddi'r canlyniad yna bydd angen cysylltu &
prs@cbac.co.uk mewn pryd. Noder, mae'n bosibly bydd angen talu am ganslo.

Sut mae adolygiadau o'r marcio neu gymedroli yn cael eu cynnal a sut maen
nhw'n cael eu monitro

Mae CBAC yn penodi adolygwyr sy'n uwch arholwyr neu gymedrolwyr profiadol. Mae
CBAC yn cadw cofrestr o fuddiannau ar gyfer ei holl benodedigion sy'n sicrhau nad oes
gwrthdaro buddiannau gan adolygwr wrth gyflawni'r r6l o adolygu. Mae'r adolygwr yn
unigolyn gwahanoli'r arholwr neu'r cymedrolwr gwreiddiol.

Mae'r holl adolygwyr yn cyflawni hyfforddiant gorfodol yn eu rél o adolygu i sicrhau eu
bod nhw'n gwbl gyfarwydd a'r safon a osodwyd yn ystod y gyfres arholiadau. Yn ogystal 4
hyn, mae'r hyfforddiant yn sicrhau eu bod nhw'n deall rél unigryw adolygwr mewn
perthynas & chywiro gwallau marcio neu gymedroli o fewn y fframwaith rheoleiddio
perthnasol a ddarperir.

Mae CBAC yn monitro pob adolygwr yn ofalus trwy:

e sicrhau bod pob adolygwr wedi'i hyfforddi ar y safon a osodwyd yny gynhadledd
safoni cyn dechrau ar unrhyw adolygiad o farcio/cymedroli;

e sicrhau bod yr holl adolygwyr yn cadw aty Canllawiau i Adolygwyr sy'n bodloni
gofynion yr amodau rheoleiddio, yn enwedig mewn perthynas & sicrhau mai dim
ond gwallau marcio/cymedroli sy'n cael eu cywiro;

e craffu ar nifery newidiadau i farciau sydd wedi'u gwneud, a chofnodi unrhyw
faterion sydd wedi eu nodi ynghylch perfformiad arholwyr/safonwyr.

Os, yn ystod y monitro, bydd CBAC yn nodi nad yw adolygwr wedi cyflawni ei rol yn gywir,
byddwn yn cymryd camau i gywiro'r sefyllfa. Gallai hyn gynnwys ailhyfforddi neu ail-
ddyrannu'r adolygiadau i adolygwr arall.

Sut mae adolygiad o'r marcio neu gymedroli yn cael ei gynnal?

Darperir copi o sgript neu waith ymgeisydd wedi'i g/chymedroli, copi o'r cynllun marcio,
y marc a'r anodiadau gwreiddiol i'r adolygwr. Mae'r amodau rheoleiddio yn ei gwneud yn
ofynnoli CBAC wneud newid i'r marc dim ond lle cafwyd gwall marcio wrth farcio'r
asesiad gwreiddiol

Rolyr adolygwr yw penderfynu a yw'r arholwr/cymedrolwr gwreiddiol wedi cymhwyso'r
cynllun marcio'n gyson, yn iawn ac yn deg ac a oedd y marc a ddyfarnwyd yn farc
rhesymol. Nid ymarfer ail-farcio nac ail-gymedroli yw'r adolygiad oni baiy nodir gwall
gyda'r marcio/cymedroli gwreiddiol.

Bydd yr adolygwr yn ystyried pob tasg ar draws yr asesiad cyfan ac yn penderfynu p'un a
ellid bod wedi dyfarnu'n rhesymoly marc gwreiddiol/gradd wreiddiol. Bydd y broses
adolygu yn:

e penderfynu a fu gwall gweinyddol yn y marcio (e.e. methu 4 marcio rhan o'r
asesiad neu wall cyfrifo)

e penderfynu p'un ayw'r dasg yn un lle mae marc 'cywir' neu 'anghywir' yn unig
neu'n un sy'n gofyn am arfer barn academaidd

e penderfynu a yw'r marc cywir wedi'i roi os mai dim ond marc 'cywir' neu
‘anghywir' sydd yno a chywiro'r marc os oes gwall wedi digwydd

e penderfynu, os yw barn academaidd wedi'i harfer, a oedd y marcio yn cynnwys
unrhyw ymarfer afresymol o farn academaidd. Lle canfyddir hyn, caiff y gwall ei
gywiro.

Os oes cyfle i newid y marciau/gradd, bydd yr adolygwr yn dogfennu'r rhesymau. Bydd y
rhesymau fel a ganlyn:

e gwall gweinyddol

e nifarciwydy sgriptyn gwbl gytQn a'r cynllun marcio

e roeddy marcio gwreiddiol yn rhy hael

e roeddy marcio gwreiddiol yn rhy lym

e roeddy marcio gwreiddiol yn hael ac yn llym ar draws cwestiynau gwahanol.

Ni fydd yr adolygwr yn newid y marciau oni bai bod gwall marcio.

Diffiniad o wall marcio neu wall cymedroli

Mae gwall cymedroli yn cael ei ddiffinio fel canlyniad na ellid yn rhesymol fod wedi'i
gyrraedd o ystyried gwaith yr ymgeisydd, marcio'r ganolfan ar y gwaith hwnnw, y meini
prawfy mae perfformiad ymgeiswyr wedi'u gwahaniaethu yn eu herbyn a gweithdrefnau
cymedroli CBAC.

Mae gwall marcio'n cael ei ddiffinio fel marc na ellid yn rhesymol fod wedi'i ddyfarnu i
ymatebion ymgeisydd pan fydd y cynllun marcio ar gyfery papur a gweithdrefnau marcio
eraill CBAC wedi'u cymhwyso'n gywir.

Gall gwallyn y marcio neu gymedroli ddigwydd o ganlyniad i'r canlynol:

e gwall gweinyddol

e methianti gymhwyso'r cynllun marcio os mai dim ond ateb 'cywir' neu 'anghywir'
sydd i dasg

e arfer barn academaidd yn afresymol.

Gall gwall marcio ddigwydd, er enghraifft, os nad yw arholwr wedi cymhwyso'r cynllun
marcio yn iawn neu heb farcio ymateb teilwng. Fodd bynnag, mewn llawer o asesiadau,
fel traethodau Saesneg neu Hanes, nid oes 'marc cywir' a 'marc anghywir'. Mae'r mathau
hyn o asesiadau yn gofyn i arholwyr/cymedrolwyr ddefnyddio'u barn academaidd. Gallai
dau arholwr/cymedrolwr hyfforddedig sy'n arfer eu barn academaidd yn rhesymol a heb
wneud camgymeriad, ddyfarnu marciau gwahanoli ateb yr un ymgeisydd ac nid ystyrir
hyn yn wall marcio.

Yn unol & gofynion y rheoleiddwyr, bydd CBAC bob amser yn newid marc os oes gwall
wedi bod ond ni fydd yn newid un marc rhesymol am farc arall mewn achos o
wahaniaeth barn academaidd. Felly, y marc sy'n cael ei herio (yn hytrach nag unrhyw
farc arall a ddylai fod wedi cael ei ddyfarnu ym marn y Dysgwr/Canolfan) yw man
cychwyn CBAC ar gyfer ystyried a arferwyd barn academaidd.

Mae enghreifftiau o gymhwyso barn academaidd yn afresymol yn cynnwys:
e marcio sy'nrhy lym neu haely tu hwnti'r hyny gellid ei ddisgwyl gan
arholwr/cymedrolwr hyfforddedig yn cymhwyso'r cynllun marcio yn gywir

e lle naroddwyd marciran o ateb ond lle y dylai arholwr/cymedrolwr hyfforddedig a
gwybodus sy'n ymddwyn yn rhesymol fod wedi rhoi marc

o lle mae marcio ateb yn awgrymu nad oedd gan yr arholwr/cymedrolwr unrhyw sail
resymegol dros ddyfarnu ei m/farciau.

Sut i wneud cais am Adolygiad o'r Marcio neu Gymedroli

Rhaid i geisiadau ar gyfer pob ymgeisydd mewnol gael eu gwneud gan ganolfan
ymgeisydd gan ddefnyddio Porth CBAC. Ni allwn dderbyn ceisiadau ar gyfer adolygiadau
o'r marcio yn uniongyrchol gan unrhyw ymgeisydd mewnol nac gan eu
rhieni/gwarcheidwaid.

Dylai ymgeiswyr preifat ofyn am gyngor a gwneud cais drwy eu canolfan gofrestru ond
gallant hefyd wneud cais yn uniongyrchol drwy e-bostio ein Gwasanaeth Ar 6ly
Canlyniadau - prs@cbac.co.uk gan nodi enw'r ymgeisydd, rhif yr ymgeisydd, rhif ac
enw'r ganolfan mewn unrhyw ohebiaeth.

O ran yr unedau a asesir yn fewnol, dim ond y sampl gwreiddiol a ystyriwyd yny
penderfyniad cymedroli gwreiddiol y byddwn yn ei adolygu, a hynny dim ond os
addaswyd marciau. Felly, dim ond gan ganolfannau y byddwn yn derbyn ceisiadau am
adolygiadau o gymedroli, nid yn uniongyrchol gan ymgeiswyr neu rieni/gwarchodwyr
ymgeiswyr. Nid yw caniatadd ymgeiswyr yn ofynnol gan fod graddau wedi'u diogelu. Fodd
bynnag, gall marciau fynd i fyny neu i lawr gan effeithio ar achos o drosglwyddo marciau
i gyfres ddilynol.

Mae'n ofynnoli ganolfannau gael gweithdrefn apeliadau mewnoli alluogi ymgeiswyr i
apelio yn erbyn penderfyniadau'r ganolfan cyn cyflwyno marciau i CBAC.

Mewn achosion lle mae canolfannau wedi cau ac felly nid ydynt yn gweithredu fel
ysgol/coleg/darparwr pan fydd eu cyn fyfyrwyr yn derbyn eu canlyniadau, dylai
ymgeiswyr ddilyn y cyngor uchod ar gyfer ymgeiswyr preifat. Dyma'r unig amgylchiadau
lle bydd CBAC yn ystyried cais uniongyrchol gan ymgeisydd mewnol.

Cyhoeddi canlyniadau penderfyniadau

Bydd CBAC yn rhoi gwybod am ganlyniad adolygiad o'r marcio i ganolfan ymgeisydd
neu'n uniongyrchol i ymgeisydd preifat. Os bu gwall yn y marcio, byddwn yn rhoi gwybod
am newid yny marc, y newid yny radd (os yw'n berthnasol) a'r rheswm. Mae'r rhesymau
dros newid mewn marc/gradd yn cael eu categoreiddio fel:

e gwall gweinyddol

e nifarciwydy sgript yn gwbl gytdn a'r cynllun marcio

e roeddy marcio gwreiddiol yn rhy hael

e roeddy marcio gwreiddiol yn rhy lym

e roeddy marcio gwreiddiol yn hael ac yn llym ar draws cwestiynau gwahanol.

Mewn achos o adolygiad o'r cymedroli, bydd CBAC yn rhoi adroddiad i'r ganolfan am yr
adolygiad o'r cymedroli, ni waeth a yw'r canlyniad wedi newid neu'n aros yr un fath.

Apeliadau

Os yw'r canolfannau'n teimlo bod gwall o hyd ar 6l y broses adolygiad o'r marcio neu
gymedroli, gallant gyflwyno cais am apél yn erbyn canlyniad adolygiad o'r marcio neu'r
cymedroli fel yr amlinellir yn nogfen polisi Apeliadau'r CGC a dogfen bolisi Apeliadau'r
CGC.

Rhaid gwneud apeliadau o fewn 30 diwrnod ar 6l i CBAC gyhoeddi canlyniad yr ail-
wiriad clerigol, adolygiad o farcio neu adolygiad o gymedroli. Os yw'r rhesymau dros y
canlyniad a/neu gopi o'r sgript(iau) wedi'u darparu o fewn 15 diwrnod calendr ar 6li'r
corff dyfarnu gyhoeddi'r canlyniad, mae'n rhaid cyflwyno cais am apél o fewn 30
diwrnod calendr i dderbyny canlyniad.

Gall ymgeisydd preifat gyflwyno apélyn erbyn canlyniad adolygiad o'r marcio drwy e-
bostio appeals@wijec.co.uk yn nodi enw a rhif yr ymgeisydd ac enw a rhif y ganolfan
mewn unrhyw ohebiaeth.

Pryderon ynghylch marcio ac ymchwiliadau pellach

Drwy gydoly cyfnod adolygu'r marcio, mae CBAC yn monitro canlyniadau'r adolygiadau i
asesu p'un a oes unrhyw bryderon y mae angen eu hymchwilio ymhellach. Mae ein
proses fonitro yn cynnwys nodi 'newidiadau arwyddocaol i farciau'.

Diffiniad o newidiadau arwyddocaol i farciau yw naill ai:

e mae hanner, neu fwy, o'r ceisiadau (rhaid eu bod yn ffurfio o leiaf 10% o garfan
gyfany ganolfan) a gyflwynwyd ar gyfer un gydran neu uned benodol, yn newid o
fwy na 5% o gyfanswm y marciau crai sydd ar gael am yr asesiad penodol
NEU

e mae chwarter, neu fwy, o'r ceisiadau (y mae'n rhaid iddyn nhw ffurfio o leiaf 10% o
garfan gyfan y ganolfan) a gyflwynwyd ar gyfer un gydran neu uned benodol, yn
newid o fwy na 10% o gyfanswm y marciau crai sydd ar gael am yr asesiad
penodol.

Os ydym yn canfod newidiadau sylweddol yn y marciau mewn cydran neu uned
benodol, cynghoriry ganolfan i gyflwyno ceisiadau pellach am adolygiadau o'r marcio o
fewn pum diwrnod gwaith, gan ddewis pob ymgeisydd sy'n peri pryder. Fodd bynnag,
rhaid i'r ganolfan dderbyn cydsyniad pob ymgeisydd a gyflwynir am adolygiad o'r marcio,
gany gall marciau godi, gostwng neu aros yr un peth.

Ceir enghreifftiau yn yr atodiad sy'n dangos sefyllfaoedd lle byddai CBAC yn ystyried ac
yn gwrthod ymchwilio ymhellach.

Cyngor pellach

Dylai canolfannau gyfeirio aty polisi hwn ac at ganllawiau'r CGC yn y lle cyntaf. Os oes
angen cymorth neu gyngor pellach, gall canolfannau gysylltu & Thim Gwasanaethau ar 6l
y Canlyniadau CBAC naill ai drwy e-bostio prs@cbac.co.uk neu ffonio 01443 845619.

10. Rheoli fersiynau a dyddiad adolygu'r polisi

Perchennogy Polisi: Cyfarwyddwr Cynorthwyol: Gwasanaeth Gweithredol

Canllaw ar 6ly
Canlyniadau)

Rheoli Dyddiad [Ro6l Newidiadau Adolygiad

fersiynau Nesaf

1.0 Medi 2026 |Cyfarwyddwr Cynorthwyol: Polisi a|Creu dogfen Bolisi Mehefin
Rheoleiddio (trosglwyddo o'r 2027

Atodiad

Ceir enghreifftiau isod sy'n dangos sefyllfaoedd lle byddai CBAC yn ystyried ac yn gwrthod
ymchwilio ymhellach.

a) Canolfan1

Cofrestrwyd 50 ymgeisydd gan Ganolfan 1 ar gyfer TGAU Drama, ac mae'r ganolfan yn
cyflwyno cais i adolygu'r marcio ar gyfer un papur, 8 chyfanswm o 80 marc, i 5 ymgeisydd.
Mae marc un ymgeisydd yn newid o 50 i 53 o ganlyniad i'r adolygiad o'r marcio. Mae
marciau'r pedwar ymgeisydd arall yn aros yr un peth.

Nid ystyrir hyn am ymchwiliad pellach gan nad oes tuedd o newid arwyddocaol yn y
marciau. Er bod y ganolfan wedi gwneud cais dros o leiaf 10% o'r garfan, dim ond un
ymgeisydd sydd wedi gweld newid yn y marciau. Yn ogystal, nid yw'r marc wedi newid o
fwy na 5% o gyfanswm y marciau crai sydd ar gael am yr asesiad penodol hwn.

b) Canolfan 2

Cofrestrwyd 200 ymgeisydd gan Ganolfan 2 ar gyfer TGAU Saesneg laith, ac mae'r
ganolfan yn cyflwyno cais am adolygiad o'r marcio ar gyfer un papur, & chyfanswm o 100
marc, i 10 ymgeisydd.

Mae canlyniad yr adolygiad o'r marcio fel a ganlyn:
e Mae marc un ymgeisydd yn cael ei newid 0 70i 76.
e Mae marc un ymgeisydd yn cael ei newid 0 50i 43.
e Mae marc un ymgeisydd yn cael ei newid 0 80i 83.
e Mae marciau saith ymgeisydd yn aros yr un peth.

Nid ystyrir hyn am ymchwiliad pellach gan nad oes tuedd o newid arwyddocaol yn y
marciau. Nid yw'r ganolfan wedi gwneud cais ar gyfer o leiaf 10% o'r garfan. Mae
tystiolaeth o farciau dau ymgeisydd yn newid (yn codi ac yn gostwng) o fwy na 5% o
gyfanswm y marciau crai ar gyfer y papur. Fodd bynnag, mae'r marciau ar gyfer un
ymgeisydd wedi symud o lai na 5% o gyfanswm y marciau crai ac mae marciau'r saith
ymgeisydd sy'n weddill wedi aros yr un peth.

c) Canolfan3

Cofrestrwyd 20 ymgeisydd gan Ganolfan 3 ar gyfer TAG Bioleg, ac mae'r ganolfan yn
cyflwyno cais i adolygu'r marcio ar gyfer un papur, &8 chyfanswm o 60 marc, i 2 ymgeisydd.

Mae canlyniad yr adolygiad o'r marcio fel a ganlyn:
e Mae marc un ymgeisydd yn cael ei newid 0 40 44.
e Mae marc un ymgeisydd yn cael ei newid 0 501 43.

Ystyrir hyn am ymchwiliad pellach. Mae'r ganolfan wedi gwneud cais ar gyfer o leiaf 10%
o'r garfan. Mae tystiolaeth o farciau dau ymgeisydd yn newid (yn codi ac yn gostwng) o
fwy na 5% o gyfanswm y marciau crai ar gyfer y papur. Cynghoriry ganolfani gyflwyno
unrhyw geisiadau pellach am adolygiad o'r marcio o fewn pum diwrnod gwaith, gan
ddewis pob ymgeisydd sy'n peri pryder. Caiff y ganolfan ei hatgoffa bod angen cydsyniad

pob ymgeisydd a gyflwynir am adolygiad o'r marcio, gany gall marciau godi, gostwng neu
aros yr un peth. Ni all canolfannau ddewis derbyn newidiadau sy'n golygu bod cynnydd yn
y marciau, a gwrthod newidiadau sy'n golygu bod gostyngiad yn y marciau.

d) Canolfan4

Cofrestrwyd 40 ymgeisydd gan Ganolfan 4 ar gyfer TAG Daearyddiaeth, ac mae'r ganolfan
yn cyflwyno cais am adolygiad o'r marcio ar gyfer dau bapur, & chyfanswm o 80 marc, i 5
ymgeisydd.

Mae canlyniad yr adolygiad fel a ganlyn:

Papur 1
e Mae marc un ymgeisydd yn cael ei newid 0 60 50.
e Mae marc un ymgeisydd yn cael ei newid 0 55i43.
e Mae marc un ymgeisydd yn cael ei newid 0 37 28.
e Mae marciau dau ymgeisydd yn aros yr un peth.

Papur 2
e Mae marciau'r pum ymgeisydd yn aros yr un peth.

Ystyrir Papur 1 am ymchwiliad pellach. Mae'r ganolfan wedi gwneud cais ar gyfer o leiaf
10% o'r garfan. Mae tystiolaeth o farciau tri ymgeisydd yn newid o fwy na 10% o
gyfanswm y marciau crai ar gyfer y papur. Cynghorir y ganolfan i gyflwyno unrhyw
geisiadau pellach am adolygiad o'r marcio o fewn pum diwrnod gwaith, gan ddewis pob
ymgeisydd sy'n peri pryder. Caiff y ganolfan ei hatgoffa bod angen cydsyniad pob
ymgeisydd a gyflwynir am adolygiad o'r marcio, gany gall marciau godi, gostwng neu aros
yr un peth. Ni all canolfannau ddewis derbyn newidiadau sy'n golygu bod cynnydd yn y
marciau, a gwrthod newidiadau sy'n golygu bod gostyngiad yn y marciau.

Nid ystyrir papur 2 am ymchwiliad pellach gan nad oes tuedd o newid arwyddocaol yny
marciau.

